
Gyda phleser mawr rydym yn cyflwyno Cynllun Rheoli
Parc Cenedlaethol Bannau Brycheiniog. Mae'r Cynllun
hwn yn crynhoi'r heriau allweddol sy'n wynebu tirwedd y
Parc a'i bobl yn y degawdau sydd ar ddod ac yn datblygu
strategaethau priodol i fynd i'r afael & hwy. Mae’'n gwneud hyn
trwy fanylu ar weledigaeth, nodau ac amcanion 20 mlynedd y
Parc sydd wedi deillio o broses ymgynghori drwyad| a oedd
yn eich cynnwys chi - ffermwyr trigolion ac ymwelwyr y Parc
a phartneriaid allweddol eraill. Mae ymgynghori ac adolygu
statudol hefyd wedi cynhyrchu'r gweithredoedd craidd sy'n
cael eu hamlinellu ym Mhennod 8 ac y manylwyd arnynt yn y
Cynllun Gweithredu sy'n gysylltiedig. Bydd y gweithredoedd
hyn a blaenoriaeth yn cael eu rhoi ar waith yn ystod y pum
mlynedd nesaf, gan gymryd camau positif i fynd i afael yn

uniongyrchol a'n heriau.

Mae materion treiddiol ar raddfa eang yn wynebu rheolaeth
y Parc Cenedlaethol, fel newid yn yr hinsawdd, newidiadau
mewn polisiau ac arferion amaethyddol,dirywiad economaidd
a phrisiau tanwyddau ffosil sy'n cynyddu, i enwi ond ychydig.
Mae gan bob un o'r newidiadau hyn oblygiadau lleol i bobl
leol a'u cymunedau. Mae llawer o'r deilliannau'n ansicr: Er
hynny, mae'n rhaid i ni barhau i wireddu ein huchelgeisiau
trwy wneud penderfyniadau ar sail tystiolaeth wrth wella ein

dealltwriaeth lle bo hynny'n bosibl trwy wyddoniaeth gadarn.

Mae llawer o bwyslais yn y Cynllun hwn ar gydweithio a
chydweithredu - vy “ni” sy'n hanfodol i reolaeth ardaloedd
gwarchodedig yn yr oes hon o amser, staff ac adnoddau
ariannol cyfyngedig. Mae liwyddiant y Cynllun hwn a'r Parc
yn dibynnu ar ymrwymiad cadarn gan ei randdeiliaid i rannu
cyfrifoldeb wrth ei reoli fel nodwyd yng Nghanllawiau IUCN.
Mae Cynllun Rheolir Parc Cenedlaethol ar gyfer pawb
ohonom sy'n pryderu ynglyn & dyfodol y Parc Cenedlaethol
ac nid yw'n Gynllun ar gyfer Awdurdod y Parc Cenedlaethol
yn unig. Bydd yr Awdurdod yn chwarae rdl arweiniol
wrth gydlynu darpariaeth y Cynllun, a byddwn yn darparu
cefnogaeth ac anogaeth wrth fynd ar drywydd y nodau sy'n

cael eu gosod.

Mae nifer fawr o brosiectau arloesol bellach ar waith ar draws

y Parc Cenedlaethol (gweler enghreifftiau o astudiaethau
achos drwy gydol y Cynllun). Mae'r rhain yn cynnwys dulliau
o weithredu ar lawr gwlad, ar sail dalgylch, sy'n cwmpasu
generadu  ynni  adnewyddadwy, gostyngiadau carbon,
cadwraeth gwlypdir ac adfywio cymunedol er budd pobl ac
amgylchedd y Parc. Hefyd ceir prosiectau sy'n gweithredu ar
raddfa safle penodol, sy'n dwyn ynghyd ymdrechion i hybu
cadwraeth adeiladau, darparu tai fforddiadwy a datblygu

balchder cymunedol.

Rydym yn gobeithio y bydd y Cynllun hwn yn eich ysbrydoli
i gymryd rhan weithredol wrth ddiogelu'r rhinweddau sy'n
gwneud Bannau Brycheiniog yn arbennig i chi. Mae ein
dyfodol yn dibynnu ar hyn!

